I TRÊ PURCITUTS E IL LÔF - stampon
UNE DÌ TRÊ PURCITUTS IN VENE DI LIBERTÂT, A LAVIN SALTANT E CJANTANT  VIERS IL BOSC.

I PURCITUTS:                “O SIN TRE PIÇUI PURCITUTS

    UN , DOI, TRÊ, UN DOI, TRE.

    MAI NISSUN NUS CJAPARÀ
    TRALALÀ LALÀ.”
I PURCITUTS SALTANT PAL TROI CHE AL VA TAL BOSC A VIODIN TRÊ TROIS. SI FERMIN A SALUDÂ UNE BOLP CHE SI RONDOLAVE.
1° PURCITUT: “ MANDI JO O SOI TONIN IL PLUI GRANT” 

2° PURCITUT: “  MANDI JO O SOI MENUT IL MEZAN.”

3° PURCITUT: “ MANDI JO O SOI ‘SEFIN IL PLUI PICININ.”

BOLP :” DULÀ VAISO PURCITUTS ?.”

I PURCITUTS:” O LIN PAR CÀ, O LIN PAR LÀ, BASTE SAVÊ DULÀ RIVÂ.”

DONGJE IL BOSC, I PURCITUTS A CJATIN UN BIEL            PUESTUT  PAR FÂ LA LÔR CJASUTE.                            
TONIN  LE FÂS CUL FEN PROFUMÂT E ZÂL E DUT CONTENT      AL JENTRE E AL SIERE LA PUARTE.
MENUT AL BAT CUL MARTIEL, AL INCLAUDE I TRÂFS DI LEN E LA CJASUTE E JE IN BIELE MOSTRE. STRAC DI TANT LAVORÂ AL IENTRE E AL SIERE LA PUARTE.

‘SEFIN INVEZIT AL FÂS UN PROGJET STUDIÂT A PINEL. AL DOPRE MODONS E CIMENT PAR FÂ I MÛRS DÛRS COME CHEI DI UN CJISTIEL. PAR SINTÎSI PLUI SIGÛR AL JENTRE DENTRI ORMAI A SCÛR.

INTAL BOSC INTANT IL LÔF AL SPIETAVE IL MOMENT JUST PAR MANGJÂ I TRE PURCITUTS E DOPO FÂ UNE BIELE DURMIDE CU LA PANZE PLENE. 

DUT INTUN MOMENT AL DECÎT DI SALTÂ FÛR E DI TIRÂSI DONGJE DE CJASE DI TONIN                    

LÔF: TOC TOC                  
  

TONIN:” CUI ISAL?”

LÔF:”O SOI IL LÔF, VIERZIMI”

TONIN:” NO NO NO!!!!! TU MI MANGJIS”

LÔF: “ ALORE O SOFLI E O FÂS COLÂ LA TÔ CJASUTE”

IL LÔF AL SOFLE, AL SOFLE, AL SOFLE E AL SVOLE VIE DUT. TONIN AL SCJAMPE INTE CJASUTE DI MENUT. IL LÔF I COR DAÛR E CUANT CHE AL RIVE……

LÔF: TOC,TOC
MENUT :” CUI ISAL?”

LÔF:” O SOI IL LÔF, VIERZIMI”

MENUT:” NO NO NO!!!!!!!!!!!!!!! TU MI MANGJIS”

LÔF: “ ALORE O SOFLI E O FÂS COLÂ LA TÔ CJASUTE”

IL LÔF AL SOFLE, AL SOFLE, AL SOFLE E AL SVOLE VIE DUT. MENUT AL SCJAMPE INTE CJASUTE DI ‘SEFIN. IL LÔF I COR DAÛR E CUANT CHE AL RIVE……
LÔF: TOC,TOC
SEFIN :” CUI ISAL?”
LÔF:” O SOI IL LÔF, VIERZIMI!!!”

SEFIN :” NO NO NO TU MI MANGJIS”

LÔF: “ ALORE O SOFLI E O FÂS COLÂ LA TÔ CJASUTE”

IL LÔF AL SOFLE, AL SOFLE, AL SOFLE SIMPLI PUI FUART MA NUIE DI FÂ: E JE FATE BEN, IL LÔF NOL PUES FÂLE COLÂ. 

ALORE IL LÔF AL PROVE A MONTÂ SU PE NAPE, MA I ZIRE IL CJÂF…… JUTORI CE DISPERAZION !!!!!!!!!

IL LÔF :” ANCJE VUÊ NO SI MANGJE CJAR DI PURCIT. MIOR TORNÂ A CJASE E MANGIÂ  FORMADI E LIDRIC.   MANDI…. ….AHUUUUUUUUUU”

E I TRÊ PURCITUTS A FASIN FIESTE E SUBIT DOPO CENE SI PROMETIN CHE DI CUMÒ INDENANT A STARAN SIMPRI INSIEMI.

